
Məqalədə tac tikiş Vormi sümüyünün metopik kəllədə rast gəlinməsinin öyrənilməsi  məqsədilə 

aparılmış tədqiqat işi haqqında məlumat verilmişdir. 
198 kəllədə kranioskopik metodun köməyi ilə daimi metopik tikişin və tac tikiş Vormi sümüyünün 

eyni zamanda rast gəlməsi tədqiq edilmiş, yalnız bir kəllədə bu hal aşkarlanmışdır. Kraniometrik və 
kompyuter tomoqrafiyası metodunun tətbiqi ilə həmin kəllə öyrənilmişdir.  

Tədqiqat nəticəsində I yetkinlik dövrünə (22-35 yaş) aid kişi kəlləsində tac tikişdə solda 1 Vormi 
sümüyü müəyyən olunmuşdur ki, onun ön-arxa ölçüsü 10,50 mm, eni 11,83 mm təşkil etmişdir. 
Metopik tikişin uzunluğu 99,95 mm-ə bərabər olmuşdur. Metopik tikiş tam olmuş, yəni nazion və 
breqma kraniometrik nöqtələri arasında yerləşmişdir. Ənsə nahiyəsinin yastılaşması kəllədə ənsə 
deformasiyasının olduğunu aşkarlamağa imkan vermişdir. Kəllədə eyni zamanda lambdayabənzər 
tikişdə, solda 3, sağda isə 5 Vormi sümüyü aşkarlanmışdır. Bazal normada, əsas sümüyü tininin çox 
uzun olması və çıxıntı əmələ gətirməsi nəzərə çarpmışdır. Bu çıxıntının sağda uzunluğu 8,65 mm, 
əsasında eni 5,66 mm, zirvəsində eni 2,14 mm, əsas sümüyü tininin solda əmələ gətirdiyi çıxıntının 
uzunluğu 6,33 mm, əsasında eni 6,39 mm, zirvəsində eni 1,37 mm olmuşdur. 

Beyin kəlləsi sümüklərinin variant anato-

miyası barədə biliklərin genişlənməsinin kli-
nik təbabət üçün əhəmiyyəti bir neçə aspekt-
dən izah edilə bilər. Bu, ilk növbədə neyrocər-
rahiyyənin artan imkanları və tələbləri ilə əla-
qədardır, belə ki, beyin əməliyyatları zamanı 
müdaxiləyə imkan yaradacaq oriyentirlərin 
dəqiq və sabit olması, əməliyyatın uğurunu 
təmin edən amillərdən sayılmalıdır [1-3]. Bu 
halda müdaxilə sahəsində Vormi sümükləri-
nin və ya tikiş sümüklərinin müəyyən olun-
ması qəbul edilmiş kraniometrik nöqtələrin 
təhrifinə gətirib çıxarır. Vormi sümüklərinin 
müxtəlif etnoslara məxsus kranioloji kolleksi-
yalarda tədqiqi [4, 5], eləcə də canlı insanlar-
da rastgəlmə tezliyinin öyrənilməsi, son illə-
rin ədəbiyyat materiallarına əsasən, aktual nə-
zəri-praktik məsələyə çevrilmişdir [6]. Vormi 
sümükləri, əsasən, lambdayabənzər tikişdə 
rast gəlinir. Bəzi mənbələrdə tac tikişdə Vor-
mi sümüklərinin müəyyən olunmaması qeyd 
edilir [7-9].  

Bu mülahizənin əksi olaraq, tac tikişdə 

Vormi sümüklərinin rastgəlmə tezliyinin kifa-
yət qədər yüksək olması və yalnız lambdaya-
bənzər tikişin analoji göstəricisindən geri qal-
dığı da göstərilir; lambdayabənzər tikiş üçün 
– 44,6%, tac tikiş üçün isə – 39,8% halda 
Vormi sümüklərinin rastgəlmə tezliyi səciy-
yəvidir [4]. Bununla yanaşı, metopizm feno-
meni də, yəni metopik tikişin insanın bütün 
ömrü boyu qalıb sinostozlaşmaya uğramama-
sı, son illər daha intensiv tədqiq olunur [5]. 
Qeyd olunur ki, metopizmi formalaşdıran 
amillər Vormi sümüklərinin də əmələ gəlmə-
sinə səbəb ola bilər, lakin bunun əksi baş ver-
mir [9].  

Bununla belə, tac tikiş sahəsində Vormi 
sümüklərinin metopik kəllədə rast gəlinməsi 
barədə ədəbiyyatda heç bir məlumat yoxdur.  

Tədqiqatın məqsədi metopik kəllədə tac ti-
kiş Vormi sümüyünün öyrənilməsi olmuşdur. 

Tədqiqatın material və metodları. Tədqiqat 
materialı kimi Azərbaycan Tibb Universiteti İnsan 
anatomiyası və tibbi terminologiya kafedrası 
Tədris muzeyinin kranioloji kolleksiyasında olan 
198 kəllədən istifadə olunmuşdur. Kranioskopik 

metodla kranioloji materialda metopik tikiş və tac 
tikiş Vormi sümüyünün müəyyən edilməsi tədqiq 
edilmişdir. Tac tikiş Vormi sümüyü ilə metopik ti-
kiş müştərək olaraq yalnız bir kişi kəlləsində mü-
əyyən edilmişdir. Bu kəllədə kraniometrik və 
kompyuter tomoqrafiyası metodları ilə metopik ti-
kişin, tac tikiş Vormi sümüyünün, eləcə də lamb-
dayabənzər tikişdə və sağ ənsə-məməyəbənzər ti-
kişdə müəyyən edilən Vormi sümüklərinin morfo-
metrik göstəriciləri hesablanmışdır.    

Tədqiqatın nəticələri və onların müzaki-
rəsi. Aparılan tədqiqata əsasən, metopik kəllə, 
tikişlərində sinostozlaşma əlamətləri müəyyən 
olunmadığından, I yetkinlik dövrünə aid kişi-
yə mənsub olmuşdur (22-35 yaş arası); dişlə-
rin saxlanılmaması yaş barəsində tam dəqiq-
liklə fikir yürütməyə imkan verməmişdir. Bu-
nunla belə, alveol çıxıntılarının inkişaf dərə-
cəsi, kəllənin I yetkinlik yaş dövrünə aid ol-
duğunu təsdiqləyir. Kəllə braxikran və şaquli 
normada euripentaqonoid formaya uyğun gəl-
sə də, təpə nahiyələri arasında asimmetriya 
müəyyən edilmişdir (şəkil 1).  

 

 
 

 
Şək. 1. Kəllə şaquli görünüşdə. 

Sol və sağ təpə nahiyələri arasında 
asimmetriya, tac tikişdə Vormi sümüyü 

qırmızı dairə ilə işarə edilmişdir 
 
 
Tac tikişdə solda 1 Vormi sümüyü vardır 

ki, onun ön-arxa ölçüsü 10,50 mm, eni 11,83 
mm təşkil etmişdir (şəkil 2).  

Metopik tikişin uzunluğu 99,95 mm-ə 
bərabər olmuşdur. Metopik tikiş tam olmuş, 
yəni nazion və breqma kraniometrik nöqtələri 
arasında yerləşmişdir (şəkil 3a və 3b). 

 
 

Şək. 2. Kəllə yan görünüşdə. Tac tikiş Vormi 
sümüyü qırmızı oxla işarələnmişdir 

  
Ümumiyyətlə, ənsə nahiyəsinin yastılaş-

ması kəllədə ənsə deformasiyasının olduğunu 
deməyə imkan verir (şəkil 2). Ənsə deforma-
siyaları lambdoidal və obelion deformasiya-
lardan fərqli olaraq yastılaşmış sahənin Frank-
furt horizontalı ilə 75°-90° bucaq əmələ gətir-
məsi ilə səciyyələnir [10]; bununla belə, de-
formasiyanın məqsədli icra olunduğu və ya 
təsadüfən (məsələn, beşik deformasiyası) 
əmələ gəldiyini təsdiqləmək müəyyən çətin-
liklər törədir. 

Kəllədə eyni zamanda lambdayabənzər ti-
kişdə, solda 3, sağda isə 5 Vormi sümüyü aş-
karlanmışdır (şəkil 4).  

Soldakı 1-ci və 2-ci Vormi sümükləri 
uzunsov, ensiz formada olmuşdur. 1-ci sümü-
yün ön-arxa ölçüsü 10,93 mm, eni 4,06 mm, 
2-ci sümüyün ön-arxa ölçüsü 13,17 mm, eni 
3,78 mm təşkil etmişdir. 3-cü sümük üçün 
analoji göstəricilər müvafiq olaraq 7,54 mm 
və 4,47 mm olmuşdur. Lambdayabənzər tiki-
şin sağ yarısında olan Vormi sümüklərinin 
morfometrik göstəriciləri cədvəl şəklində 
təqdim olunur (cədvəl 1). 

Bununla yanaşı, sağ ənsə-məməyəbənzər 
tikişdə ön-arxa ölçüsü 2,40 mm, eni 1,85 mm 
olan Vormi sümüyü də müəyyən edilmişdir. 

Bazal normada, əsas sümüyü tininin hər iki 
tərəfdə çox uzun olması və çıxıntı əmələ gə-
tirməsi nəzərə çarpmışdır. Bu çıxıntının sağda 
uzunluğu 8,65 mm, əsasında eni 5,66 mm, zir-
vəsində eni 2,14 mm təşkil etmişdir. Əsas sü-
müyü tininin solda əmələ gətirdiyi çıxıntının 
uzunluğu 6,33 mm, əsasında eni 6,39 mm, 
zirvəsində eni 1,37 mm olmuşdur (şəkil 5). 

                                          a)                                                                     b) 
 
Şək. 3. a) Metopik tikiş (kompyuter tomoqrafiyası); b) Metopik tikiş, kranioloji material. 
 
 

 
 

       
Şək. 4. Lambdayabənzər tikişdə Vormi 

sümükləri 
 

Şək. 5. Kəllə bazal normada. Əsas sümüyü 
tininin uzanması nəticəsində əmələ gəlmiş 

çıxıntılar qırmızı oxla işarələnmişdir 
 

Cədvəl 1. Lambdayabənzər tikişin sağ yarısında olan Vormi sümüklərinin  
morfometrik göstəriciləri (mm-lə) 

 

Sümüklərin nömrələri Ön-arxa ölçüsü En ölçüsü 
1 14,87 5,15 
2 7,76 2,56 
3 5,96 2,20 
4 12,63 3,70 
5 14,45 3,99 

 
Beləliklə, tac tikiş Vormi sümüyünün me-

topik kəllədə rast gəlinməsi variantının tədqi-
qi bir sıra digər anatomik variantları da üzə 
çıxarmağa imkan vermişdir. Bu, ilk növbədə 

lambdayabənzər tikiş Vormi sümükləridir ki, 
ədəbiyyat materiallarına əsasən həmin tikiş 
Vormi sümüklərinin ən çox lokalizasiya olun-
duğu yerdir [4]. Bununla yanaşı, metopik tiki-
şin İnk sümüyü və ya təpəarası sümüklə də 
kombinə olunması məlumdur; qeyd edilir ki, 
İnk sümüyü Tailand kəllələrinin tədqiqinə 
əsasən yalnız kişi kəllələrində müəyyən olun-
muşdur [5]. Həmçinin tac tikiş Vormi sümü-
yünün lambdayabənzər tikiş sümükləri ilə bir-

gə eyni kəllədə rast gəlinməsi də olduqca na-
dir hal sayılır [11]. Lakin heç bir tədqiqatda 
tac tikiş Vormi sümüyünün metopik kəllədə 
rast gəlinməsi, tədqiqatımıza qədər qeyd edil-
məmişdir. Vormi sümüklərinin və metopik ti-
kişin nəzəri və klinik əhəmiyyətini, cərrahi 
müdaxilələrdə və antropologiyada rolunu nə-
zərə alaraq bu istiqamətdə işlərin aktuallığını 
izah etmək olar. 

РЕДКИЙ ВАРИАНТ ВОРМИЕВОЙ КОСТИ ВЕНЕЧНОГО ШВА  
В МЕТОПИЧЕСКОМ ЧЕРЕПЕ 

 

Кафедра анатомии человека и медицинской терминологии 
 Азербайджанского медицинского университета, Баку 

 

Резюме. В статье представлены результаты исследования, проведенного с целью изучения 
встречаемости Вормиевой кости венечного шва в метопическом черепе. 

На 198 черепах краниоскопическим методом была исследована одновременная встречае-
мость постоянного метопического шва и Вормиевой кости венечного шва; на одном черепе 
был обнаружен такой случай. этот череп был исследован при помощи краниометрического 
метода и метода компьютерной томографии.   

В результате исследования на мужском черепе, относящемся к I зрелому возрасту (22-35 
лет), в венечном шве слева была определена 1 Вормиевая кость с передне-задним размером 
10,50 мм и шириной 11,83 мм. Длина метопического шва составила 99,95 мм. Метопический 



151 

шов был полным, другими словами, он был расположен между точками назион и брегма. 
Уплощение затылочной области позволило определить затылочную деформации черепа. 
Также в ламбдовидном шве было обнаружено слева 3, справа 5 Вормиевых костей. В 
базальной норме определена чрезмерная удлиненность ости клиновидной кости и обра-
зование остью отростка. Справа длина отростка составила 8,65 мм, ширина у основания 
отростка 5,66 мм, у верхушки 2,14 мм. Длина отростка, образованного остью клиновидной 
кости, слева составила 6,33 мм, ширина у основания – 6,39 мм, у верхушки – 1,37 мм.  
 

Shadlinski V.B., Abdullayev A.S. 
 

A RARE VARIANT OF THE WORMIAN BONE OF THE CORONAL SUTURE  
IN THE METOPIC SKULL 

 

Department of Human Anatomy and Medical Terminology,  
Azerbaijan Medical University, Baku 

 

Summary. The article presents the results of a study conducted to investigate the occurrence of 
the Wormian bone of the coronal suture in the metopic skull. 

On 198 skulls, the cranioscopic method was used to study the simultaneous occurrence of the 
permanent metopic suture and the Wormian bone of the coronal suture; such a case was found on one 
skull. Using the craniometric method and the computed tomography method, this skull was examined.   

As a result of research on the male skull, belonging to the 1st period of adulthood (22-35 years), 
in the coronal suture on the left, 1 Wormian bone was identified with an anteroposterior size of 
10.50 mm and a width of 11.83 mm. The metopic suture's length was 99.95 mm. The metopic 
suture was complete, in other words, it was located between the points of the nasion and bregma. 
The flattening of the occipital region made it possible to determine the occipital deformation of the 
skull. Also, in the lambdoid suture on the left 3 Wormian bones and on the right 5 Wormian bones 
were found. In the basal norm, excessive elongation of the spine of the sphenoid bone and the 
formation of the process were determined. On the right, the length of the process was 8.65 mm, the 
width at the base of the process was 5.66 mm, and at the apex 2.14 mm. The length of the process 
formed by the spine of the sphenoid bone on the left was 6.33 mm, width at the base - 6.39 mm, at 
the apex - 1.37 mm.  

